
				এই পাতাটির মুদ্রণ সংশোধন করা প্রয়োজন। 
[२१] [ হাকান
১৮ আষাঢ় ১৩২৩
কল্যাণীয়াম
মীরু, খুব এক চোট বর্ষার পালা কেটে গিয়ে এখন রো উঠেচে। এই পাহাড়ের পাইন বনের ভিতর থেকে সমুদ্র বড় সুন্দর দেখাচ্চে। এদের জাপানী বাড়ি বড় সুন্দর। আমার ভারি ইচ্ছে এই রকম বাড়ি আমি তৈরি করাব। এমন পরিষ্কার, এমন আরাম, এমন সুবিধে ! আমাদের গৃহস্বামী খুব ধনী, খুব চমৎকার লোক, তার বাড়িতে চমৎকার সব ছবি আছে এ রকম জাপানের আর কারে বাড়িতে নেই। আঞ্জ ১৮ই আষাঢ়। ভারতবর্ষে এতদিনে বোধহয় ঝমাঝম বর্ষ আরম্ভ হয়েচে । এখানে বর্ষ অল্প দিন থাকে—বোধ হয় শেষ হয়ে গেল। আজ এখনি তোকিয়োতে বক্তৃতা দিতে যাচ্চি। আজ সন্ধ্যার সময় সেখানে মেয়েদের কলেজে আমার খাবার নিমন্ত্রণ আছে। খোকাকে আমার হামু দিম। ঈশ্বর তোদের কল্যাণ
করুন ।
বাবা

